 Психологиялық ойын жаттығуларының тиімділігі.
   Қазақ халқының ұлы ақыны Абай Құнанбаев: «Ойын ойнап ән салмай, өсер бала бола ма?»-деп айтқандай, бала өмірінде ойын ерекше орын алады. Баланың өмірі, қоршаған ортаны танып білуі еңбекке қатынасы, психологиялық ерекшеліктері ойын үстінде қалыптасады. 
Баланың танымын алғашқы күннен бастап дамыту құралы да, баланың бойында оқу мен білімнің, тәрбиенің негізін қалыптастыратын да ойын әрекеті болып саналады. Балабақшада психолог маманының міндетін атқара отырып, өз тәжірибемде психологиялық ойындарды жиі қолданамын. 
Психологтардың анықтауы бойынша балалардың ойыны олардың өмірге бейімделуі. Ойын арқылы бала айнала қоршаған өмірді таниды. Өмір сүрудің белсенді іс-әрекетін, қарым-қатынастарын, адамгершілік  мінез-құлық нормаларын игереді, зейін, ес, қиял, ерік, ойлау сияқты психикалық процестерді біртіндеп қалыптастыруға мүмкіндік алып, сөйлеу тілі дамиды. Сана-сезімі, еркі, өзін-өзі бақылауы, өзін-өзі танып білуі жетіле бастайды. Осы ойын түрлері  « не үшін қажет?» деген сұраққа  атақты психологтар өз енбектерінде былай деп жауап берген екен: 

1-     ден, «Ойын мінез –құлықтын ырықты дамуының алғашқы баспалдағы, яғни, мектебі», - дейді психолог Д.Б. Эльконин.

2-     ден, әйгілі психолог  А.Н. Леонтьевтің айтуы бойынша, ойын іс - әрекеттегі әдептілікке үйрену мектебі болып табылады. Осыған орай өз іс – тәжірибемде қолданатын бірнеше психологиялық ойындарды ұсынамын. Бұл ойындар мектеп жасына дейінгі 4 – 5 жас аралығындағы балаларға арналған. 
Ойын – жаттығу «Қуыршақпен сырласу»     
Мақсаты: Өзін – өзі бағалай білуге үйрету. Сезімін , жағымды эмоциясымен басқалармен бөлісе білуге баулу.
Барысы: жүргізуші балаларды жаңа қуыршақпен таныстырады. Балаларға қуыршақтың есімін қоюды сұрайды. Әр бала қуыршақтың қолын ұстап амандасып өз есімін айтады. Сонымен қатар жүргізуші осы кезде қосымша сұрақтар арқылы баламен сыр бөлісе отырып баланың көңіл –күйін білуге ықпал етеді.
Ойын – жаттығу «Мен бақытты болғым келеді»  - пихологиялық ойыны баланы өз болашағына сеніммен қарап, басқалармен белсене қарым – қатынас жасай отырып,  өзін өзі бағалай білуге үйретеді.

Ойынның басында балаларға ертегі айтып беріңіз:

Баяғыда бір орманда кішкентай тиын өмір сүріпті. Ол өте бақытты болып өскісі келетін және осы жайында уайымдай беріп анасынан сұрайтын:
· Мен бақытты боламын ба? 
· Анасы әрине өзінің баласының бақытты болғанын қалайтын, бірақ әр дайым: 
· Білеймін, балам. – деп жауап қайтаратын.

· Ал кім біледі? – деп сұрады тиін.

· Мүмкін күн , не болмаса аспан, не болмаса жел білетін шығар, өйткені олар жоғарыда тұрып бәрін көреді емес пе, солардан сұрап көру керек.

· Осыдан кейін тиін күн, аспан, желден оның бақытты болғысы келетінін өзі сұрап білуді шешті. Батыл қыз ең биік   қарағай  ағашына мініп алып қатты айқайлап сұрады:
· Аспан! Жел! Күн! Мен бақытты болғым келеді!

· Сол кезде қатты жел тұрды, аспан күркіреді,және күн күлімсіреп:

· Егер бақытты болғың келсе, әрине – бақытты боласың! – деп жауап қайтарады.
Балалар ертегіні тыңдап болғанда балалармен осы ертегіні  ойнап көруді ұсыныңыз. Әр бала үстел үстіне мініп қатты айқайлап сұрайды:

· Аспан! Жел! Күн! Мен бақытты болғым келеді!

Қалған қатысушылар оған жауап қайтарады:

·  Егер бақытты блғың келсе, әрине – бақытты боласың!!! – деп.

 Ойын – жаттығу: «Ермексазға айналамыз»
Мақсаты: Балалардың тез әрекет ете білуін дамыту, сонымен қатар бала бойында  жағымды, жайлы көңіл күй қалыптастыру.

Барысы: жүргізуші балаға ермексазға айналуға ұсыныс жасайды, осыдан соң баланың денесін ермексаз тәрізді жайлап массаж жасағандай етіп уқалайды. Маңыздысы баланың қолына, саусақтарына көбірек көңіл бөлу  қажет. Болған соң баладан қандай жануарға айналғың келеді – деп сұрайды және сол жануарға ұқсатып баланы мүсіндеген болады. Осыдан кейін қатысушылар бала қандай кейіпкерге ұқсайтынын тауып алулары керек.
Ойын «Тас және жолаушы» 
Балалар орманға саяхатқа шығады.Психолог балаларға шаршағанды басу үшін отырып демалып алуды ұсынады. Ол үшін бір  бала «тас», ал келсі бала «жолаушы» рөлінде болады. «Тас» кейпіндегі балалар жерге екі тізені құшақтап басын төмен түсіріп қозғалмай отырады, ал «жолаушы» «тас» кейіпіндегі балаға арқасымен тіреле, тыныс алып, шаршағанын басқандай  шалқая отырады. Кейін балалар  рөлдерімен ауысады.

Ойын аяқталған соң психолог балалардан сұрайды –  «тастар» қандай болды, ыңғайлы не болмаса ыңғайсыз және қай рөлде болғанда өзіңді жақсы сезіңдің?- деп.
Ойын «Тығылмақ» 
Бұл танымал ойын әсіресе  қараңғыдан қорқатын балаларға арналады, ойын баланы кеңестікті бағдарлай алуға үйретеді, өз денесін сезіне білуге , қозғалыс координациясын дамытуға және еркін іс – әрекет жасай білуге арналған.

         Санамақ арқылы жүргізуші таңдалады. Оның көзін психолог шарфпен жабады. Жүргізушінің міндеті – ойыншылардың ішінен біреуін ұстап алу керек. Ұсталынып қалған бала жаңа жүргізуші болады да , осылайша ойын жалғаса береді.

Жүргізушінің орынында әр бала болу керек, ал егер бір бала қайта ұсталып қалса, жүргізушіні психолог өзі таңдайды.

                                          «Балауса» балабақшасы
 психолог Тасанова А.О.
